
EDUCATION Public School

Régleman kont bizutaj pou:

MATCH HIGH SCHOOL
MATCH MIDDLE SCHOOL

Lalwa egzije Lekol Piblik Match Charter ("Match") pou | kominike Lwa Kont Bizutaj Massachusetts la bay chak elév
nan Match High School ("MHS") ak Match Middle School ("MMS"). Elév nan MHS ak MMS ki oganize, dirije, patisipe,
oswa angaje yo nan bizutaj, oswa ki pa rapote bizutaj yo sijé a konsekans disipline ki tabli la a. Yon kopi Lwa Kont
Bizutaj Massachusetts la tache kom Dokiman Atachman A.

Bizutaj se nenpot konduit oswa metod inisyasyon nan nenpot oganizasyon elév sou pwopriyete piblik oswa prive, ki
volontéman oswa san reflechi mete sante fizik oswa mantal nenpot elév oswa 10t moun an danje. Bizutaj ka fet sou
oswa deyo kanpis la epi li ilegal menm si pa gen okenn blesi fizik ki lakoz.

Egzanp bizutaj gen ladan yo, men yo pa limite a, fwét, bat, make ak dife, kalisteni fose, ekspoze a move tan,
konsomasyon fose nenpot manje, alkol, bwason, dwog oswa Iot sibstans, oswa nenpot lot tretman brital oswa
aktivite fizik fose ki gen chans pou afekte sante fizik oswa sekirite nenpot elév sa yo oswa |6t moun nan yon fason
negatif, oswa ki soumet elév sa a oswa lot moun nan a estrés mantal ekstrém, tankou privasyon pwolonje de domi
oswa repo oswa izolasyon pwolonje.

e Konsantman se pa yon defans! Yon moun yo akize de vyolasyon regleman sa a pa ka pretann ke viktim
bizutaj la te bay konsantman | pou tretman an.

e Obligasyon pou Rapote Bizutaj: Si ou konnen yon |6t moun te viktim bizutaj epi ou te prezan lé bizutaj la te
fét, ou oblije rapote krim nan bay lapolis le pli vit ke posib. Ou ka fé rapo tou bay yon administraté Match .
Match pap tolere reprezay kont okenn elév oswa manm pesonel ki fé yon rapo bizutaj an tout bon fwa.

e  Kondisyon pou Klib, Ekip oswa Lot Oganizasyon: Nan komansman ane lekol la, chak gwoup elév, ekip oswa
oganizasyon dwe distribye yon kopi regleman sa a ak Lwa Kont Bizutaj Massachusetts la bay chak manm,
kandida oswa aplikan pou vin manm. Ofisye deziyen pou chak gwoup, ekip oswa oganizasyon sa yo dwe
remet Direkte a oswa Direkté Egzekitif la (oswa moun li deziyen an) yon rekonesans konfomite setifye anvan
30 septanm chak ane.

® Sanksyon : Patisipan ak oganizaté ki koupab de bizutaj dapre lalwa Massachusetts ka pini pa yon amann ki
rive jiska $3,000 oswa pa prizon pou yon ane, oswa toude. Si yon moun pa rapote krim bizutaj la, li ka pini
pa yon amann ki rive jiska $1,000. Anplis de sa, nenpdt moun ki vyole régleman sa a ka sibi aksyon disipliné,
tankou sispansyon oswa ekspilsyon. Yon gwoup elév, yon ekip oswa yon oganizasyon ki pa respekte
obligasyon li anba régleman sa a ka fonn, entedi sou teren Match yo epi entédi pou itilize enstalasyon Match

yo.

® Kesyon: Si ou gen kesyon sou regleman sa a oswa si ou te viktim bizutaj, tanpri kontakte Direkté lekol ou a
oswa Direkte Egzekitif ou a.

Chapit 269: Seksyon 17. Bizutaj; 0ganize oswa patisipe; defini bizutaj

"Nenpot moun ki se yon oganizate prensipal oswa patisipan nan krim bizutaj, jan sa defini la a, ap pini pa yon amann
ki pa plis pase twa mil dola oswa pa prizon nan yon mezon koreksyon pou yon ane ki pa plis pase, oswa toude amann
sa a ak prizon an."

Tem "bizutaj" jan yo itilize | nan seksyon sa a ak nan seksyon dizwit ak diznef, vle di nenpot konduit oswa metod
inisyasyon nan nenpot oganizasyon eléev, kit se sou pwopriyete piblik oswa prive, ki volontéeman oswa san reflechi
mete sante fizik oswa mantal nenpot elév oswa ot moun an danje. Konduit sa a gen ladan | fwet, bat, make, fose
egzesis fizik, ekspoze a move tan, fose konsomasyon nenpot manje, alkol, bwason, dwog oswa Iot sibstans, oswa
nenpot 10t tretman brital oswa aktivite fizik fose ki gen chans pou afekte sante fizik oswa sekirite nenpot elév sa yo
oswa lot moun, oswa ki soumet elév sa yo oswa lot moun nan yon estres mantal ekstrem, tankou privasyon pwolonje
de domi oswa repo oswa izolasyon pwolonje.

Malgre nenpot ot dispozisyon nan seksyon sa a ki di lekontre, konsantman pa dwe disponib kom yon defans kont
okenn pouswit jidisye anba aksyon sa a.

Chapit 269: Seksyon 18. Mank pou rapote bizutaj

Nenpot moun ki konnen yon lot moun se viktim bizutaj jan sa defini nan seksyon disét la epi ki sou sen krim sa a dwe,
nan limit ke moun sa a kapab fe sa san danje oswa danje pou tét li oswa pou 16t moun, rapote krim sa a bay yon
ofisyél lapolis ki apwopriye le pli vit ke posib. Nenpot moun ki pa rapote krim sa a ap pini pa yon amann ki pa plis
pase mil dola.

Chapit 269: Seksyon 19. Kopi Seksyon 17 rive 19; delivre bay elév yo ak gwoup elév yo, ekip yo ak 0ganizasyon yo;
rapo

Chak enstitisyon edikasyon segonde ak chak enstitisyon piblik ak prive nan edikasyon post-segonde dwe bay chak
gwoup elev, ekip elev oswa oganizasyon elev ki fe pati enstitisyon sa a oswa ki rekonét pa enstitisyon an oswa ki gen
pémisyon pou itilize non li oswa enstalasyon li yo oswa ki rekonét pa enstitisyon an kom yon gwoup elév, yon ekip
elév oswa yon oganizasyon elév ki pa afilye, yon kopi seksyon sa a ak seksyon disét ak dizwit; sepandan, konfomite
yon enstitisyon avek egzijans seksyon sa a pou yon enstitisyon bay kopi seksyon sa a ak seksyon disét ak dizwit bay
gwoup, ekip oswa oganizasyon elév ki pa afilye pa dwe konstitye prev rekonesans oswa apwobasyon enstitisyon an
bay gwoup, ekip oswa oganizasyon elev ki pa afilye sa yo.

Chak gwoup, ekip oswa 0ganizasyon sa yo dwe distribye yon kopi seksyon sa a ak seksyon disét ak dizwit bay chak
manm, moun ki fé pati gwoup la, moun ki pwomeét manm oswa kandida pou vin manm. Se devwa chak gwoup, ekip
oswa 0ganizasyon sa yo, atrave ofisye yo deziyen an, pou yo remeét chak ane, bay enstitisyon an yon akize sétifikasyon
ki deklare ke gwoup, ekip oswa oganizasyon sa a te resevwa yon kopi seksyon sa a ak seksyon diset ak dizwit sa yo,
ke chak manm, moun ki fe pati gwoup la, moun ki pwomeét manm oswa kandida li yo te resevwa yon kopi seksyon
diset ak dizwit, epi ke gwoup, ekip oswa oOganizasyon sa a konprann epi dako pou konfome li avek dispozisyon
seksyon sa a ak seksyon disét ak dizwit.

Chak enstitisyon edikasyon segondé ak chak enstitisyon piblik oswa prive ki bay edikasyon apre segonde dwe,
omwen yon fwa pa ane, anvan oswa nan komansman enskripsyon an, remet bay chak moun ki enskri kom yon elev
aplentan nan enstitisyon sa a yon kopi seksyon sa a ak seksyon diset ak dizwit.

Chak enstitisyon edikasyon segondé ak chak enstitisyon piblik oswa prive nan edikasyon post-segondé dwe

depoze, omwen chak ane, yon rapo bay konsey edikasyon siperye a, epi nan ka enstitisyon segondé yo, konsey
edikasyon an, ki sétifye ke enstitisyon sa a te respekte responsablite li pou enfome gwoup elev yo, ekip yo oswa
oganizasyon yo epi pou notifye chak elév aplentan ki enskri ladan | sou dispozisyon seksyon sa a ak seksyon diset ak

dizwit epi ki setifye tou ke enstitisyon sa a te adopte yon politik disipliné anrapo ak oganizate ak patisipan yo nan
bizutaj, epi ke politik sa a te etabli ak anfaz apwopriye nan manyel elév la oswa nan mwayen menm jan an pou
kominike politik enstitisyon an bay elev li yo. Konsey edikasyon siperye a, epi, nan ka enstitisyon segondeé yo,
konsey edikasyon an, dwe pibliye regleman ki gouvene kontni ak frekans rapo sa yo, epi yo dwe rapote
imedyatman bay avoka jeneral la nenpot enstitisyon konsa ki pa fé rapo sa a.




